
ТАДБИРКОРЛИК МУНОСАБАТЛАРИ РИВОЖИДА ШАХС ИННОВАЦИОН
ФАОЛИЯТИНИНГ ЎРНИ
Сайитхонов Акмалхон Ахатжонович
Фарғона давлат университети мустақил изланувчиси
Аннотация: Мақолада мамлакатимизда амалга оширилаётган инновацион
фаолиятни ривожлантириш, ижтимоий-иқтисодий тараққиётдаги тадбиркорлар
фаоллигини оширишнинг назарий, амалий аҳамияти тадқиқ қилинган.
Калит сўзлар: тадиркорлик, тадбиркорлик фаолияти, тадбиркорлик маданияти,
инновацион фаолият, шахс, тадбиркор шахс, бозор иқтисодиёти.
МЕСТО ИННОВАЦИОННОЙ ДЕЯТЕЛЬНОСТИ ЛИЧНОСТИ В РАЗВИТИИ
ПРЕДПРИНИМАТЕЛЬСКИХ ОТНОШЕНИЙ
Сайитханов Акмалхан Ахатжанович
свободный исследователь Ферганский государственный университет
Аннотация: В статье рассматривается теоретическая и практическая
значимость развития инновационной деятельности, осуществляемой в нашей стране,
повышения активности предпринимателей в социально-экономическом развитии
Ключевые слова: предпринимательство, предпринимательская деятельность,
предпринимательская
культура,
инновационная
деятельность,

предпринимательская личность, рыночная экономика.
THE PLACE OF INDIVIDUAL INNOVATION IN THE DEVELOPMENT OF
BUSINESS RELATIONS
Sayithanov Aкmalhan Axatjonovich
free researcher of Fergana state University
Abstract: The article discusses the theoretical and practical significance of the development
of innovative activities carried out in our country, increasing the activity of entrepreneurs in social
and economic development.
Keywords: entrepreneurship, entrepreneurial activity, entrepreneurial culture, innovative
activity, personality, entrepreneurial personality, market economy.
Тадбиркорлик фаолияти - кенг маънода шахсий ва ижтимоий манфаатни
қондиришга асосланган ақлий ва жисмоний ҳатти-ҳаракатни билдиради. Тор
маънода тадбиркорлик муносабатлари ижтимоий- иқтисодий ҳаётнинг барча
соҳаларини-уй хўжалигини бошқаришдан тортиб - ишлаб чиқаришгача, товар сотиш
ва хизмат кўрсатиш турларигача қамраб олади[1,366]. Тадбиркорлик бозор
иқтисодиётига хос бўлган ижтимоий ходиса ҳисобланади. Тадбиркорлик фаолияти
жамият ҳаётини барқарорлаштиришга хизмат қилувчи муносабат бўлиб, унинг
натижасида янги йўналишдаги, ҳамда қўшимча иш жойлари яратилинишига олиб
келади. Истеъмол маҳсулотларини ишлаб чиқариш ва хизмат кўрсатиш ҳажми
ортади, инсонлар яъни истеъмолчилар эҳтиёжлари тўлақонли қондирилади.

Тадбиркорлик муносабатларидаги муҳим омил - бу тадбиркорнинг шахсий
(индивидуал) хусусиятлари. Тадбиркорлик муносабатлари тўлақонли субеъкти
бўлиш учун шахс ташқи ҳолатдан ташқари фақат ўзига боғлиқ хусусиятлар борки,
шароит, сармоя ва ҳуқуқий кафолат, шарт-шароитлар тўла-тўкис яратиб берилганда
ҳам бусиз у ҳақиқий тадбиркор шахс бўла олмайди. Бу хусусиятлар унинг
ишбилармонлик, тижорат қоблияти ва инновацион фаолиятини ривожланишига
боғлиқлигини таъкидлаш жоиз.
Инсонда шахсий эҳтиёжларини мунтазам ошиб бориши, уларни қондириш ва
тартибга солиш асослари ҳам тинимсиз равишда ўзгариб туришини тақозо қилади.
Шахс тадбиркорлик салоҳиятини рўёбга чиқаришга асосланган инновацион фаолият
муайян эҳтиёжларни қондирадиган новациялар(янгиликлар)ни яратиш билан бир
қаторда - бу соҳада янги имкониятларни топиш ва уларни рўёбга чиқаришга ҳам
йўналтирилган бўлади. Бу эса ўз навбатида, ўтимшда инсон ҳис этиб, лекин юзага
чиқара олмаган эҳтиёжларини қондириш, истакларини қайта туғдириши мумкин.
Натижада норационал эҳтиёжлар рационал, қондириш имконияти мавжуд ички
зарурият ва талабларга айланиб боради. Бу доимий айланма ҳаракат, яъни
инновацион фаолият эҳтиёжларни янги усул, воситалар ёрдамида қондирадиган
яратувчанлик хусусияти юзага келиши, унинг фаол ҳаракат сифатида
ривожланишига замин яратади.
Шу боис юқорида тилга олинган янгиликни яратиш ва татбиқ этишда алоҳида
фаолият тури - инновацион [2,212] фаолият кўринишига эга бўлиб бормоқда.
Инновацион фаолиятнинг алоҳида онгли ва ижодий самарадор саъй-ҳаракатларга
айланиши, унинг қайта тиклаш функциясидан воз кечишни англатмайди, албатта.
Жамиятнинг тарихий тараққиётида ижтимоий ҳаётнинг тадрижий
такомиллашиб бориши, кишилар ўртасидаги янги муносабатларни пайдо бўлиши ва
ривожланиши, ҳамда тадбиркорлик фаолиятининг мазмуни ва кўринишларининг
сайқаллашишига олиб келади. Бунинг оқибатида, табийки, шахс фаолияти меҳнат
тақсимотига монанд равишда мустақил соҳалар ажралиб чиқишини тақозо қилади.
Натижада, алоҳида касблар пайдо бўлади, ақлий ва жисмоний меҳнат янада
мукаммал тизимга солинган қатъий белгиланган онгли ҳатти-ҳаракатлар мажмуига
айланади. Мазкур ижтимоий-иқтисодий ва маданий-касбий жараёнлар шахс, табиат
ва жамият ҳақида янгича назарий билимлар, фан соҳаларининг таркиб топишига
имконият яратади, инсон эҳтиёжларини тинимсиз вужудга келтириб,
қондирилишини таъминлашга қаратилган тадбиркорлик фаолияти соҳасида
самарадорликни ошириш тақозо қилинади. Инновацион фаолиятда тадбиркор шахс
янги, маданий қадриятларни яратади ва ўзини-ўзи ижод этади [3,38].
Мамлакатимизда амалга оширилаётган кенг кўламли туб ислоҳотлар
тадбиркор шахсларни самарали яъни инновацион фаолият олиб боришлари учун
имкониятлар яратмоқда. Жумладан, “Ўзбекистон Республикасини янада
ривожлантириш бўйича Ҳаракатлар стратегияси тўғрисида”ги Президентимизнинг
Фармонида ҳам тадбиркорлик фаолиятини ривожлантириш ҳамда хорижий
инвесторлар
учун
инвестициявий
жозибадорликни
ошириш,
солиқ
маъмурчилигини яхшилаш, банк фаолиятини тартибга солишнинг замонавий

принциплари ва механизмларини жорий этиш, кўп тармоқли фермер
хўжаликларини ривожлантириш, шунингдек туризм индустриясини жадал
ривожлантириш назарда тутилмоқда [4,34].
Жамиятимиз тараққиётининг янги босқичида ижтимоий ҳаётнинг янгиланиш
жараёнлари ўзининг объектив асосига эга бўлиб, илмий-назарий томондан
такомиллаштиришни тақозо қилади. Бу эса шахс инновацион фаолияти учун қулай
ижтимоий-маданий муҳитни яратиш, уни амалга ошириш учун зарур инновацион
маконни шакллантиришга замин яратишини талаб этади. Эндиги долзарб масала ана
шундай имкониятларни юзага чиқариш билан боғлиқдир.
Бундай кенг кўламли вазифани амалга оширишнинг муҳим шарти шахс
инновацион маданиятини ҳар томонлама юксалтиришдан иборатдир. Зеро, онгли
фаолият (инновацион тафаккур - А.Сайитхонов)ни барча жабҳалари сингари,
янгилик яратиш, уни ҳаётга татбиқ этиш усул ва воситаларини ишлаб чиқиш
жараёнининг изчил кечиши индустриал жамиятдаги мавжуд салоҳиятни ижтимоий
тараққиётга оқилона сафарбар этиш лаёқатига эга ижтимоий-маданий механизмини
шакллантиришни тақозо қилади. Бу салоҳият инновацион фаолият субъектлари
бўлган мутахассислар ижодкорлик қобилияти, ақлу-заковатини замон талаблари
асосида шакллантириш ва бошқаришни талаб қилади. Ўз навбатида маданиятнинг
барча турлари сингари шахс инновацион фаолият маданияти ҳам бевосита ижодий
яратувчилик фаолияти жараёнида юзага келиши ва ўз функцияларини амалга
оширишини айтиб ўтиш лозим. Демак, инновацион маданият вакиллари аниқ бир
касбий фаолиятни амалга ошириш жараёнида жамиятдаги илмий-маданий
салоҳиятни ҳам юксалтиришга хизмат қилади.
Табиийки, шахс инновацион фаолияти умумий маданиятни оширишга, ҳамда
бойитишнинг ўзига хос янги соҳаси сифатида шаклланиб, ривожланмоқда. Шахс
инновацион фаолият тизими ўта мураккаб бўлиб, тузилиш жиҳатидан қуйидаги учта
муҳим қадриятни ўз ичига олади.
Шахс инновацион
фаолиятга оид ғоялар ва
маънавий қадриятлар
йиғиндиси

Шахс инновацион
фаолиятига оид назарий,
эмпирик билимлар,
инновацион ахборотлар

Шахс инновацион фаолияти
соҳасидаги тажриба,
шахсий қобилиятлар

Шахс инновацион фаолиятининг таркибий қисмлари: аксиологик,
интеллектуал, функционал асосларини ўз ичига олади ва уларнинг тизимли фаолият
кўрсатишидан ташкил топади.
Шахс инновацион фаолиятининг аксиологик асосини - инновацион фаолиятга
оид ғоялар, аҳлоқий ва ҳуқуқий меъёрлар, анъаналар ташкил қилади. Мазкур
фаолиятнинг интеллектуал компонентлари: янгилик яратиш ва жорий этиш билан
боғлиқ назариялар, концепциялар, яхлит таълимотлар, эмпирик билимлар ва
инновацион ахборотларни ўз ичига қамраб олади.
Мазкур ижтимоий маданий тизимнинг функционал вазифаси янги ғояларни
конкрет амалий ечими, технология ёки моддий ашёга айлантириш ва уни амалий
фаолиятга татбиқ этишга қаратилган тажриба, алоҳида қобилият, кўникма ва
малакаларидан ташкил топади.
Инновацион фаолиятнинг бу компонентлари ўзаро боғланган бўлиб, яҳлит
ижтимоий-маданий тизим сифатида шаклланади ва ривожланади. Ушбу тизимнинг
асосий вазифаси жамиятнинг ўз-ўзини ташкиллаштириш (шакллантириш), ўз-ўзини
ривожлантириш лаёқатини юзага келтириш билан унинг доиравий айланма
тарзидаги ҳаракатини таъминлаш ва ривожлантиришдан иборатдир [5,304].
Инновацион фаолиятнинг таркибий қисмлари бир-бири билан ўзаро ички
тизимий алоқалар билан, ижодий маданиятнинг бошқа тур ва шакллари, ташқи
алоқалар орқали ташкил топади. Шу боисдан жамият ҳаётидаги туб ўзгаришлар бу
тизимга ўз таъсирини ўтказмай қолмайди. Аксарият ҳолларда мазкур тизимдаги
ўзгаришлар унинг аксиологик компонентида тизимли ўзгаришлар орқали қарор
топади.
Жамият маъанавий қадриятлари муттасил янгиланиши туфайли юзага
келадиган жараёнларнинг инновацион фаолият маданиятига, ижтимоий
муносабатларга янги ахлоқий мезонлар, меъёрлар, ўзига хос анъаналар
мустаҳкамланишига таъсири кузатилади. Бундай маънавий салоҳият маданий
тизимнинг интеллектуал ва функционал компонентларида ҳам жиддий
ўзгаришларни келтириб чиқаради ва тизим ривожланишини таъминлайди.
Ҳозирги даврда инновацион фаолият маданияти ривожланишида умумий
маданиятнинг бошқа соҳалари билан ташқи тизимлар, унинг таркибий қисмлари
ўртасида ички тизимий алоқалар кучайиб бориши кузатилмоқда. Бу жараёнлар
кечишида ҳозирги даврда юз бераётган бевосита мураккаб ижтимоий жараёнларга глобаллашувнинг таъсири сезилмоқда ва динамик тарзда ортиб бормоқда. Барча
ижтимоий-маданий қадриятлар сингари инновацион қадриятлар яратиш ва уларни
ҳаётга жорий этиш кўлами ошиб бормоқда.
Инновацион фаолиятни қўллаш даражасининг ортишига, шунингдек,
замонавий ахборот тизимлари таркибий тузилмалари фаолияти доирасида
яратилган янгиликларни тезда, яҳлит тадбиркорлик фаолиятига тарқатиш
имконияти ўз таъсирини кўрсатмоқда. Янги ғояларни назарий асослаш билан бир
қаторда уни амалга оширадиган самарали инновацион технологияларнинг пайдо
бўлиши янгиликни бевосита амалий фаолият соҳасига кўчириш учун қулай шароит
яратмоқда. Бунинг оқибатида аниқ технологик ечим таркибидаги инновацион

ғояларни татбиқ этиш осонлашади, инновацияни оммавий жорий этиш учун қулай
шарт-шароит юзага келади [6,267]. Бу эса ўз навбатида тадбиркорлик фаолиятининг
самарадорлигини оширади.
Шу билан бирга, янги ижтимоий-иқтисодий муносабатларнинг қарор топиши,
мулкчилик
шакллари
ҳилма-ҳиллигининг
таъминланиши
тадбиркорлик
фаолиятининг барча соҳаларида
соғлом рақобат муҳитини юзага келиши,
ижтимоий-маданий муносабатларнинг кенгайишига олиб келмоқда. Шу боис
рақобатбардошликни таъминловчи омиллардан бири - янгилик яратиш ва унинг
самарадорлигига эришишга интилиш ортиб боради. Табиийки, бундай ўзгаришлар
инновацион фаолият мобиллигининг янада ортишига олиб келади [7,37].
Инновацион фаолиятнинг оммавийлашуви ижтимоий-маданий қадриятлар
тизими бойишига хизмат қилади, оқибатда ижтимоий-маданий қадрият сифатида
инновацияларнинг аҳамияти ортиб боради. Жамиятда юз бераётган ижобий
ўзгаришларга монанд равишда инновацион фаолият маданиятини юксалиб
боришида инновацион фаолият субъекти бўлган ижодий, ташаббускор ва фаол
шахсни шакллантириш ҳал қилувчи аҳамиятга эгадир.
Юқоридаги фикр-мулоҳазалардан келиб чиқиб, хулоса қиладиган бўлсак,
тадбиркорлик
маданиятида
инновацион
фаолиятнинг
мамалактимиз
тараққиётининг илмий-фалсафий асосларини ўрганишга бўлган эҳтиёж ортиб бормоқда.
Ўзбекистон янги тараққиёт босқичидаги маданий ҳаёт ва иқтисодий ривожланиши билан
узвий боғлиқликда амалга оширишда миллий маданият ва қадриятларга бўлган эътибор,
қизиқишининг кучайиши билан ўзига хос аҳамият касб этади. Тадбиркорлик
маданиятининг юксалиши, айниқса, шахс интеллектуал
қобилиятлари, аҳлоқий
дунёқарашининг ошиши, мамлакат ва жамият иқтисодий тараққиёт учун пухта замин
яратади. Шунингдек, тадбиркор шахс иқтисодий тафаккури, унинг маданиятини
шаклланишида инновацион фаолият асосий омилардан бири ҳисобланади. Таъкидлаш
жоизки, ижодий фаолият учун зарур малакавий-касбий сифатларни шакллантириш
ҳам асосий таълим-тарбиявий мақсадлар сирасига киради. Мазкур ёндашув
тадбиркорликда инновацион фаолият кўламини кенгайтиришга замин яратади.

